
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՄԱՅԻՍԻ 27-Ի N 568-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՈՐՈՇՄԱՆ ՆԱԽԱԳԾԻ
       
	        1. Աշխատանքի և սոցիալական հարցերի նախարարություն

	30.05. 2024 թ.

	
	N ՆՄ/ԳԽ-2/17533-2024

	 Առաջարկում եմ շահառուների կազմում, բացի ՀՀ քաղաքացի հանդիսացող անձանցից, ներառել նաև ՀՀ կառավարության 2023 թվականի հոկտեմբերի 26-ի N 1864-Ն որոշման համաձայն՝ Լեռնային Ղարաբաղից բռնի տեղահանված, ժամանակավոր պաշտպանության տակ վերցված, փախստական ճանաչված, ինչպես նաև շահառուներին ներկայացվող հիմնական և լրացուցիչ պահանջները բավարարող անձանց (ամուսնական զույգին), նկատի ունենալով, որ կան զոհված զինծառայողների ընտանիքներ (որոշ դեպքերում միակ զավակին կորցրած), որոնք ևս ցանկություն ունեն վերարտադրողականության օժանդակ տեխնոլոգիաների կիրառմամբ երեխա ունենալու:  
	  Ընդունվել է: Կատարվել է համապատասխան փոփոխություններ:

	2. Տարածքային կառավարման և ենթակառուցվածքների նախարարության
	30.05.2024 թ.

	
	N ԳՍ/15.2/17318-2024

	[bookmark: _Hlk169798357]Հայտնում ենք, որ «Հայաստանի Հանրապետության կառավարության 2015 թվականի մայիսի 27-ի N 568-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ դիտողություն և առաջարկություն չունենք:
	 Ընդունվել է ի գիտություն

	3. Ֆինանսների նախարարություն
	07.06.2024 թ.

	
	N 01/34/11424-2024

	Ուսումնասիրելով Ձեր 17․05.2024թ.-ի N ԱԱ/03.1/13759-2024 գրությամբ ներկայացված՝   «ՀՀ կառավարության 2015 թվականի մայիսի 27-ի N 568-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը (այսուհետ՝ Նախագիծ)՝ հայտնում ենք հետևյալը.
1.Ըստ ՀՀ վարչապետի մոտ 18.12.2023թ. կայացած խորհրդակցության N Վ/198-2023 արձանագրության 3-րդ կետի 1.8 ենթակետի հանձնարարականի (այսուհետ՝ Հանձնարարական), անհրաժեշտ է խրախուսել ծնելիությունը մեծ տարիքի կանանց շրջանում՝ դիտարկելով 3-րդ և յուրաքանչյուր հաջորդ երեխայի ծննդյան համար ընտանիքներին պետական աջակցություն տրամադրելու ծրագրի լավարկման հնարավորությունը:
Նախագծի հիմնավորմամբ նշված է, որ այն մշակվել է ի կատարումն Հանձնարարականի, մինչդեռ առաջարկվում է ընդլայնել վերարտադրողական օժանդակ տեխնոլոգիաներով բուժօգնության իրավունքից օգտվելու իրավունք ունեցող քաղաքացիների շրջանակը՝ հետևյալ կերպ.
-	ՀՀ քաղաքացի հանդիսացող` 2 տարի և ավելի անպտղություն ունեցող անզավակ կանանց, որոնց տրամադրվում է ծառայությունների ամբողջական փաթեթ, տարիքային շեմը 36-ից բարձրացնել մինչև 40 տարեկանը ներառյալ,
-	1 երեխա ունեցող` երկրորդային անպտղություն ունեցող` գործող որոշմամբ սահմանված սահմանամերձ բնակավայրերի բնակիչների փոխարեն, ներարգանդային սերմնավորման փորձերի և արտամարմնային բեղմնավորման 1 փորձի հնարավորություն տրամադրել ՀՀ քաղաքացի հանդիսացող բոլոր զույգերին, որոնցից կինը պատկանում է 20-36 (ներառյալ) տարիքային խմբին: 
Արդյունքում, ըստ Նախագծի հիմնավորման և ներկայացված ֆինանսական հաշվարկի՝ ծրագրի իրականացման համար տարեկան կպահանջվի 625.0 մլն դրամ:
Ամփոփելով վերոգրյալը՝ հայտնում ենք, որ ներկայացված Նախագիծը չի բխում Հանձնարարականով սահմանված պահանջներից և առաջարկում ենք՝ վերանայել և արմատապես խմբագրել Նախագիծը՝ Հանձնարարականով առաջարկվող տրամաբանությանը համապատասխան, 
	  Չի ընդունվել:
2023 թվականի դեկտեմբերի 18-ի ՀՀ վարչապետի մոտ կայացած խորհրդակցության N Վ/198-2023 արձանագրության 3-րդ կետի 1.8 ենթակետի հանձնարարականի մասին զեկուցվել է ՀՀ վարչապետին, որի արդյունքում ստացված լրացուցիչ հանձնարարականների հիման վրա մշակվել է ներկայացված նախագիծը: 

	2. ինչպես նաև հաշվի առնելով ներկայումս բյուջետային եկամուտների թերհավաքագրումները, առկա անվտանգային, սոցիալական և հումանիտար մարտահրավերներին արձագանքման առաջնային խնդիրները՝ զերծ մնալ ՀՀ պետական բյուջեի վրա լրացուցիչ և մեծածավալ պարտավորություններ առաջացնող Նախագծեր շրջանառելուց:
	 Ընդունվել է:
Հաշվի առնելով 2023 թվականի դեկտեմբերի 18-ի ՀՀ վարչապետի մոտ կայացած խորհրդակցության N Վ/198-2023 արձանագրության 3-րդ կետի 1.8 ենթակետի հանձնարարականը և հաջորդիվ հանձնարարականները` նախագծի ընդունման դեպքում ակնկալվող արդյունքը, նախագծով սահմանվող միջոցառումները կիրականացվի ՀՀ առողջապահության նախարարությանը հատկացվող բյուջեի շրջանակներում:

	     4. Արդարադատության նախարարություն
	 20.06.2024 թ.

	
	  N //24547-2024

	«Հայաստանի Հանրապետության կառավարության 2015 թվականի մայիսի 27-ի N 568-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
Անհրաժեշտ է Նախագծի 1-ին կետի 2-րդ ենթակետում առկա ««ընդ որում» բառերից առաջ լրացնել «,» կետադրական նշանը:
	 Ընդունվել է:



